
CONVENIO DE COLABORACION ENTRE A AXENCIA GALEGA DAS INDUSTRIAS CULTURAIS
E A ENTIDADE CONCELLO DE ARTEIXO PARA A XESTION DA PROGRAMACION DA REDE
GALEGA DE TEATROS E AUDITORIOS DO PRIMEIRO SEMESTRE DO ANO 2019.

Santiago de Compostela, 2 de xaneiro de 2019

Dunha banda, Jacobo Sutil Nesta, director da Axencia Galega das Industrias Culturais (Agadic),
con CIF Q6550009B no exercicio das facultades e demais funcions que lle foran conferidas por
razén do seu cargo pola Lei 4/2008, do 23 de maio, de creacién da Axencia Galega das Industrias
Culturais, o Decreto 150/2012, de 12 de xullo, polo que se aproba o Estatuto da Axencia Galega
das Industrias Culturais, e en virtude da resolucion do 24 de xullo de 2012, do presidente do
Consello Reitor da Axencia Galega das Industrias Culturais, de delegacién de competencias na
persoa titular da Direccién da Agadic (DOG N° 164 de 29 de agosto de 2012)

Doutra, Carlos Calvelo Martinez, representante de Concello de Arteixo en virtude das facultades
representativas que lle atrible o artigo 61.1 da Lei 5/1997, do 22 de xullo, de Administracion
Local de Galicia.

E dando fe por parte do concello o secretario, en virtude do R.D. 128/2018, de 16 de marzo, polo
gue se regula o réxime xuridico dos funcionarios da administracion local con habilitacion de
caracter nacional.

Ambas as partes actlan no exercicio dos seus respectivos cargos, coa representacion legal que
ostentan, e recofiécense mutuamente capacidade legal para convir no nome das entidades que
representan e tefien conferidas e a tal fin formalizan este convenio que se enmarcara dentro da
Rede Galega de Teatros e Auditorios.

EXPONEN:

1. A Axencia Galega das Industrias Culturais é o organismo en que a Xunta de Galicia, coa
participacion necesaria dos sectores culturais implicados, centraliza os programas de apoio dentro
do obxectivo xenérico de promocion e fomento da cultura galega impulsado pola Conselleria de
Cultura e Turismo.

2. O artigo 3.1 da Lei 4/2008, do 23 de maio, de creacion da Axencia Galega das Industrias
Culturais (Agadic) define o seu obxecto establecendo: "A Agadic ten por obxecto o impulso e a
consolidacién do tecido empresarial no sector cultural galego cooperando na achega de factores
produtivos, no fomento da oferta de bens e servizos e na asignacién de ingresos suficientes e
estables".

3. O artigo 5.1 Lei 4/2008, do 23 de maio, determina que unha das funciéns da Agadic é:
"Promover a distribucion dos produtos culturais do noso pais, fomentando a creacion de publicos e
facilitando o acceso da cultura galega a novos mercados", e o artigo 5.2 establece que: "A Agadic
podera, para o logro dos seus obxectivos, celebrar convenios con institucidns publicas e
privadas".

4. O artigo 47.1 da Lei 40/2015, de 1 de outubro, de Réxime Xuridico do Sector Publico establece
gue: "Son convenios os acordos con efectos xuridicos adoptados polas Administracions Publicas,
0s organismos publicos e entidades de dereito publico vinculado ou dependentes ou as
Universidades publicas entre si ou con suxeitos de dereito privado para un fin comun".

5. A Lei 7/1985, de 2 de abril, Reguladora das Bases do Réxime Local e a Lei 5/1997, de 22 de
xufio da Administracion Local de Galicia, atrible competencias tanto aos concellos como as
deputaciéns de fomento e organizacion de actividades nos seus respectivos ambitos territoriais.

6. A Resolucion de 21 de novembro de 2006 pola que se regula a estrutura, a organizacion e o
funcionamento da Rede Galega de Teatros e Auditorios establece na sua parte expositiva que a
dita Rede creouse "para promover a distribucién das producions escénicas e musicais galegas,
actuando como mercado preferente para o teatro, a danza e a musica e dotandoo dunha
estabilidade na sta programacion habitual". Esta esta constituida pola Agadic e polas entidades
titulares de teatros e auditorios que voluntariamente se adhiren para a difusidén das artes
escénicas e musicais a través dunha programacién estable e coordinada mediante a colaboracion
dos axentes implicados.

7. A Resolucion do 28 de febreiro de 2011, pola que se establecen as normas de funcionamento
das programacions incluidas na Rede Galega de Teatros e Auditorios, establece no artigo 2: "As
programacions da Rede Galega de Teatros e Auditorios estruturaranse en dous periodos de
programacion, que comprenderan os meses de xaneiro a xufio, o primeiro, e de xullo a decembro,
0 segundo".

8. O Concello de Arteixo e a Agadic acordan colaborar con este convenio ao considerar necesaria
a difusion das artes escénicas e musicais a través da Rede Galega de Teatros e Auditorios,
ofertando unha programacion estable e coordinada na que non é posible promover a concorrencia
publica para levar a cabo as actividades previstas no convenio, nas que a Agadic e a entidade local
participan en calidade de coorganizadores. Este convenio atdpase incluido na proposta de
actuacions da Axencia Galega de Industrias Culturais para o ano 2019. Por este motivo, ambas
as duas entidades asinan este convenio de colaboracion de acordo coas seguintes

ESTIPULACIONS:
Primeira.-Obxecto

O obxecto do presente convenio é o desenvolvemento conxunto da programacién do primeiro
semestre do ano 2019 no Auditorio do Centro Civico Cultural de Arteixo integrado na Rede Galega
de Teatros e Auditorios de conformidade co disposto na Resolucion do 21 de novembro de 2006,
pola que se regula a estrutura, a organizacion e o funcionamento da Rede Galega de Teatros e
Auditorios, principal instrumento da Agadic para promover a distribucion das producidns escénicas
e musicais galegas, asi como na Resolucién do 28 de febreiro de 2011 pola que se establecen as
normas de funcionamento das programacions incluidas na citada Rede.

As intervencions obxecto do presente convenio esta incluidas no plan estratéxico semestral dos
convenios de colaboracidn a subscribir pola Axencia Galega das Industrias Culturais e as entidades
asociadas a Rede Galega de Teatros e Auditorios.

Segunda.-Obrigas do Concello/Deputacion

Mediante a sinatura deste convenio, Concello de Arteixo comprométese a levar a cabo as
actuacions especificadas no cadro na clausula cuarta e debendo asumir as seguintes obrigas:

a) Levara a cabo a contratacion das actividades programadas de conformidade coa lexislaciéon
contractual aplicable e vixente.

b) Aboara as compafiias ou grupos participantes na programacion o estipulado no contrato.

c) Asumira os gastos derivados da organizacion puntual de cada actividade, da coordinacion e
xestién do ciclo de actuaciéns, asi como dos gastos de difusién grafica e oral, e o pagamento dos
dereitos de autor & entidade xestora dos mesmos.

d) Remitird a informacién sobre publicos e recadacion da billeteira en formato electrénico a través
da paxina de Agadic www.galescena.gal* nun prazo non superior aos cinco dias habiles seguintes
a celebracion de cada actuacion.

e) Comunicara, con antelacion suficiente, & direccién da Agadic calquera modificacion da
programacion en particular, ao referente as alteraciéns unilaterais do calendario de actuaciéns,
dos horarios de celebracion ou dos espazos nos que se desenvolve a programacion.

f) Utilizara en todo o material de difusidon, asi como nos actos de comunicacién publica, que se
realice ao abeiro das actuacions contidas neste convenio a imaxe corporativa da Agadic, da Xunta
de Galicia e da Rede Galega de Teatros e Auditorios, seguindo as normas respectivas en materia
de identidade corporativa, asi como aqueles logotipos que estean en vigor no momento da
sinatura deste convenio, debendo constar expresamente "coa colaboracién da Agadic (Conselleria
de Cultura e Turismo da Xunta de Galicia)".

g) Pora & venda as entradas para cada actuacidén cos prezos minimos recollidos na normativa de
funcionamento da Rede Galega de Teatros e Auditorios e aplicara os descontos previstos nela. A
recadacion xerada pola venda de entradas da programacion aqui recollida non supora animo de
lucro para ningunha das entidades.

h) Facilitaralle & Agadic, sempre previa solicitude, as invitaciéns para cada actividade dentro dos
limites establecidos no artigo 5.3 da Resolucion de 28 de febreiro de 2011.

O incumprimento total ou parcial de calquera das devanditas obrigas conlevara a perda total ou
parcial da achega de Agadic percibida pola entidade publica.

Terceira.-Obrigas de Agadic
A Agadic, dentro das suas competencias, comprométese a coordinar e asesorar tecnicamente
todas as actuacidons correspondentes para o correcto desenvolvemento do convenio asinado asi

como das programacions aprobadas e, en concreto, fara as seguintes actuacions:

a) Realizara duas convocatorias anuais para a realizacion da programacién, que sera de xeito
semestral.

b) Xestionara e manterd actualizada a paxina de xestién: www.galescena.gal, a través da que os
grupos e compafiias profesionais realizaran as slas propostas e as entidades programadoras
realizaran a programacién semestral.

c) Revisara, comprobara e aprobara as programacions realizadas, a través do departamento
competente en materia de programacién, segundo a normativa de funcionamento da Rede Galega
de Teatros e Auditorios.

d) Colaborara e apoiara o labor de promocion e difusion das programacions previstas nos medios
de comunicaciéon tanto impresos como dixitais.

e) Elaborara informes de publico anualmente, asi como calquera outro tipo de informes,

avaliacidns e estatisticas que estime oportunos para acadar unha maior eficiencia na xestién das
programacions.

f) Fara fronte ao pagamento das cantidades estipuladas neste convenio sempre que a
xustificacion achegada sexa correcta.

Cuarta.-Financiamento

O custe total das actividades previstas no convenio ascende a un total de 15,489.00 euros,
importe que serd sufragado coas seguintes achegas:

A Agadic colaborara na realizacién das actuacidns previstas neste convenio cunha achega de
8,464.50 euros, cantidade na que se inclien todos os impostos con cargo a aplicacion
orzamentaria 11A1 432B 640 1 correspondente aos orzamentos da Axencia Galega das Industrias
Culturais para o ano 2019. Este convenio tramitarase como anticipado de gasto e quedara
condicionado & aprobacion da Lei de orzamentos da Comunidade Auténoma, e sempre que exista
crédito adecuado e suficiente para atender as obrigas derivadas deste convenio.

O Concello de Arteixo colaborard coa cantidade restante de 7,024.50 euros.

Estas achegas financiaran exclusivamente o custe de realizacion das actividades obxecto deste
convenio, sen que ningunha das partes obtefian lucro ningun.

A porcentaxe de cada aportacion asi como a sta programacion sera a que segue:

Programacion Compaiiia Espectaculo Data Lugar Achega Achega
Agadic espazo
PI Malasombra Os fabulosos 04-01-2019 Auditorio de 1,149.50 € 1,149.50 €
Producions CLEANERS Arteixo
PI Tanxarina A galifia azul 11-01-2019 Auditorio de 850.00 € 850.00 €
Arteixo
PI Aporia Escénica Animal sagrado | 18-01-2019 Auditorio de 950.00 € 950.00 €
Arteixo
PI Elefante Elegante Patapatim 25-01-2019 Auditorio CCC 998.50 € 998.50 €
Arteixo
PA Aldaolado Cria fama e 01-03-2019 Auditorio de 484.00 € 484.00 €
botate a correr Arteixo
PA Queiman e Pousa SL | Un verso, un 15-03-2019 Auditorio de 1,512.50 € 1,512.50 €
cantar Arteixo
PA La Macana Pink unicorns 26-04-2019 Auditorio de 2,520.00 € 1,080.00 €
Arteixo
Total: 8,464.50 € 7,024.50 €

Quinta.-Xustificacién e pagamento

A documentacion requirida na fase xustificativa presentarase con data limite do 31 de agosto de
2019 electronicamente, accedendo ao expediente na carpeta do cidadan da persoa representante
da entidade publica no web: https://sede.xunta.gal/

A xustificacion debera conter a seguinte documentacion:

a) conta xustificativa dos gastos realizados de toda a programacién, conforme ao establecido
neste convenio.

b) informe do responsable da programacion da realizacién da actividade de acordo co establecido
neste convenio, conforme o modelo aloxado na paxina web: www.galescena.gal

c) a xustificacion do material de difusion e promocion das actividades recollidas neste convenio
onde apareza reflectida a imaxe corporativa da Agadic e da Xunta de Galicia, asi como o logotipo

da Rede Galega de Teatros e Auditorios, seguindo as normas respectivas en materia de identidade
corporativa , asi como aqueles logotipos que estean en vigor no momento da sinatura deste
convenio.

En calguera momento, a Agadic podera solicitar, unha vez finalizado o periodo de programacion
correspondente, orixinais ou copias compulsadas da seguinte documentacién:

-Facturas oficiais, con especificacion do IVE e demais impostos que se inclien, emitidas en forma
legal e debidamente conformadas consonte co R.D. 1496/2003, do 28 de novembro.
-Xustificacién bancaria do pagamento das devanditas facturas, na que conste o niumero da
factura obxecto do pagamento, a identificacidon do beneficiario que paga e o destinatario do
pagamento, que debera coincidir coa persoa, empresa ou entidade que emitiu a factura.

No caso de que a xustificacion dos gastos sexa inferior ao importe do convenio, a achega da
Agadic diminuirase proporcionalmente. O pagamento das cantidades estipuladas no presente
convenio por parte da Agadic realizarase previa solicitude da entidade e realizarase do seguinte
xeito:

- 0 50% na data da a sinatura do convenio.

- 0 50 % restante unha vez que a entidade programadora xustifique & Agadic correctamente a
totalidade da programacién indicada na clausula cuarta.

Sexta.-Rexistro de Convenios. Transparencia e bo goberno

A sinatura deste convenio supora o consentimento expreso do interesado & administracion da
Comunidade Auténoma para incluir e facer publicos os datos referidos ao convenio de
conformidade co artigo 15 da Lei 1/2016, do 18 de xaneiro, de transparencia e bo goberno, co
artigo 8 da Lei 19/2013, do 9 de decembro, (BOE 10-12-2013) de transparencia, acceso a
informacion publica e bo goberno e co Decreto 126/2006, do 20 de xullo, polo que se regula o
rexistro de convenios da Xunta de Galicia.

Sétima.- Dereitos sobre a informacion e difusiéon da colaboracion das partes

Nas actividades derivadas do obxecto do convenio, nos actos publicos e no material de difusidon
empregada, tales como dipticos, catalogos, publicacidons e demais material, as partes
comprométense a facer mencidon expresa da mutua colaboracion, debendo constar expresamente
"coa colaboracion da Agadic (Conselleria de Cultura e Turismo da Xunta de Galicia)" no
desenvolvemento das actividades conveniadas, utilizando a imaxe corporativa da Agadic, a Xunta
de Galicia e o logotipo da Rede Galega de Teatros e Auditorios, seguindo as normas respectivas en
materia de identidade corporativa empregando asi mesmo os logotipos que estean en vigor no
momento da sinatura deste convenio.

Sexa cal fora o medio de difusidn, calquera das dlas partes comprométense a facer mencién da
outra parte deste convenio.

Os resultados froito deste convenio seran de titularidade e uso comun da Conselleria de Cultura e
Turismo e da Entidade asinante. Calquera transformacién dos resultados do programa de
colaboracién conxunta requirira o consentimento expreso das partes asinantes do convenio.

Oitava.- Vixencia

Este convenio estara vixente dende a data da sua sinatura ata o 31 de agosto de 2019.

Non obstante, este convenio podera extinguirse por acordo mutuo e voluntario das partes, por

desestimento con aviso previo de dous meses ou por incumprimento dos compromisos
adquiridos.

Novena.-Comision de seguimento

Para o bo desenvolvemento das actividades obxecto do convenio establecerase unha comisién
mixta integrada por representantes de cada unha das entidades, & que correspondera o
seguimento, interpretacion e avaliacidon das acciéns derivadas deste convenio.

Por parte da Agadic actuara como representante o director do organismo, ou persoa en quen
delegue. Por parte da entidade asinante actuard como responsable desta comision o seu
alcalde/presidente, ou persoa que designe en substitucion.

Décima.- Causas de resolucién

Este convenio resolverase:

a) Por incumprimento total ou parcial dalgunha das suas clausulas.

b) Polo transcurso do tempo estipulado sen que se culminen as actuacions acordadas.
Décimo primeira.- Responsabilidade das actuacions

A sinatura deste convenio non implica relaciéon contractual de ningun tipo entre as persoas que
vaian desenvolver as actividades previstas e a Xunta de Galicia, de tal xeito que a esta non se lle
pode esixir responsabilidade ningunha nin directa, nin indirecta, nin subsidiaria polos actos ou
feitos acaecidos no desenvolvemento do convenio.

Décimo segunda .- Notificacion electrénica

O artigo 14.2 da Lei 39/2015, do 1 de outubro, do procedemento administrativo comun das
administracions publicas, establece que os colectivos que estan obrigados a relacionarse a través
de medios electrdnicos coas administracidn publicas e recibir notificaciéns por canles electrénicas
son as persoas xuridicas, as entidades sen personalidade xuridica, os colexios profesionais, os que
representen un interesado que estea obrigado a relacionarse electronicamente coa Administraciéon
e os empregados das administracidons publicas para os tramites que realicen con elas por razén da
sUa condicién de empregado publico.

As notificacions realizaranse s6 por medios electronicos a través do Sistema de Notificacion
Electrénica de Galicia Notific@, https://notifica.xunta.gal. Para poder acceder a unha notificacién
electrdnica, o interesado debera contar cun certificado electrénico asociado ao NIF que figure
como destinatario da notificacion (persoa fisica ou xuridica). Asi mesmo, o interesado pode
autorizar a calquera outra persoa a acceder ao contido das suas notificacions.

Décimo terceira - Proteccion de datos de caracter persoal

1. As partes asinantes comprométense a cumprir, en todo momento, as disposicions contidas na
normativa basica estatal e autondmica do tratamento dos datos persoais, que € a seguinte que se
relaciona:

- Regulamento (UE) 2016/679 de proteccidn de datos.

- Real decreto 3/2010, do 8 de xaneiro, polo que se regula o Esquema nacional de seguridade no
ambito da Administracidn electrénica (ENS) .

- Estatuto de Autonomia de Galicia.

- Lei 16/2010, do 17 de decembro, de organizacién e funcionamento da Administracién xeral do
sector publico autonomico de Galicia (LOFAXGA).

- Lei 39/2015, do 1 de outubro, do procedemento administrativo comin das administracions
publicas.

- Lei 40/2015, do 1 de outubro, de réxime xuridico do sector publico.

2. Para o cumprimento da finalidade deste convenio, cada unha das partes declara e garante que,
con anterioridade & subministracion a outra parte de datos persoais de calquera persoa fisica
involucrada na sinatura deste convenio ou no seu desenvolvemento, informara as persoas
interesadas de forma licita, leal e transparente das garantias sobre politica de proteccion de datos
persoais incluida no presente documento, e tamén doutros requisitos que puidesen ser de
aplicacion para a correcta cesion dos seus datos persoais & outra parte.

Para tales efectos a paxina web: https://sede.xunta.gal/a-sede/identificacion-e-
titularidade/proteccion-de-datos contén informacion relativa ao tratamento dos datos persoais e o
modo en que poden exercer os seus dereitos, o contacto cos delegados ou delegadas de
proteccion de datos e demais aspectos esixidos pola normativa vixente no que se refire aos
dereitos de acceso, rectificacion, cancelacién ou oposicion, asi como aos dereitos de transparencia
da informacion, de supresion, limitacion, portabilidade ou reclamacion.

Por outra banda, o concello de Arteixo articulard os mecanismos necesarios para garantir o
cumprimento da normativa de proteccion de datos pofiendo en cofiecemento de todos os
participantes os seus dereitos e obrigas ao respecto.

3. Os datos persoais conservaranse durante o tempo necesario para o cumprimento da finalidade
obxecto deste convenio e, con posterioridade ao remate da sla vixencia, polo tempo de
prescricion das accidns legais correspondentes para a tutela do dereito & proteccion de datos
persoais. Os datos destruiranse logo de que transcorra o referido prazo de prescricion.

4. As partes non lles cederan a terceiros os datos persoais tratados ao abeiro deste convenio,
agas aqueles que sexan estritamente necesarios para publicar a identidade paxinas web, nos
taboleiros de anuncios, nas redes sociais ou nos medios de comunicacién que ambas as duas
partes asinantes determinen.

5. Os representantes das partes asinantes e demais titulares dos datos tratados ao abeiro deste
convenio poderan exercer os seus dereitos de acceso, oposicidn, rectificacidén, supresion e
limitacion mediante o envio dunha peticidon razoada dirixida & sede da Secretaria Xeral Técnica da
Conselleria de Cultura e Turismo en Santiago de Compostela (Edificio Administrativo de San
Caetano, s/n), ou no seu enderezo electrénico https://sede.xunta.gal/a-sede/identificacion-e-
titularidade/proteccion-de-datos. Asi mesmo, as persoas interesadas que consideren lesionado o
seu dereito & proteccion de datos poderan presentar unha reclamacion ante a Axencia Espafiola de
Proteccion de Datos (www.agpd.es).

Décimo cuarta.- Normativa aplicable e xurisdicion

Este convenio ten caracter administrativo e os seus efectos rexeranse polo establecido nas suas
estipulacions, e asi mesmo ao disposto nos artigos 47 e seguintes da Lei 40/2015, do 1 de
outubro, do réxime xuridico do sector publico.

Segundo o previsto no artigo 6 da Lei 9/2017, do 8 de novembro, de contratos do sector publico
ainda que o convenio esta excluido do seu ambito de aplicacién, ao non previsto e de acordo co
seu artigo 4 aplicaranselle os principios recollidos nela, co fin de resolver dubidas e omisidns que
puidesen presentarse. Asi mesmo, supletoriamente terase en conta o Decreto lexislativo 1/1999,
do 7 de outubro, pola que se aproba o texto refundido da Lei de réxime financeiro e orzamentario
de Galicia, e a Lei 9/2007, de 13 de xufio, de subvencidons de Galicia, e demais normativa
aplicable e vixente na materia.

A xurisdicion contencioso administrativa sera a competente para dirimir as cuestions que
puidesen xurdir da aplicacion deste convenio.

E en proba de conformidade co anteriormente exposto, asinan dixitalmente

O Presidente de Consello Representante da entidade
Reitor

(P.D. Resolucion 24 de xullo
de 2012),

O Director da Agadic
Jacobo Sutil Nesta Carlos Calvelo Martinez

Jzallaa



